
RHAGAIR

Bu’n flwyddyn brysur arall i Sefydliad Hap-Dreialon 
Iechyd a Gofal Cymdeithasol Gogledd Cymru (NWORTH). 
Ar ôl bod drwy gyfnod o drawsnewid mawr yn ystod 
y 12 mis diwethaf, rydym yn falch o fod wedi parhau i 
gyflawni ein prosiectau yn unol â’r amserlen a’r targed. 

Yn genedlaethol, mae’r agenda o ailosod ymchwil 
wedi symud ei blaen gan edrych i leihau’r pwysau 
ar gynnal ymchwil o fewn y GIG. Mae capasiti y 
GIG i gefnogi a chyflawni ymchwil wedi’i effeithio 
gan ôl-groniadau dewisol, pwysau’r gweithlu a’r 
angen i gwblhau ymchwil parhaus ar COVID-19. Yn 
ffodus, nid yw prosiectau portffolio NWORTH wedi’u 
heffeithio’n sylweddol o dan y rhaglen hon o ailosod 
ymchwil ond mae wedi pwysleisio’r angen i sicrhau 
bod ein timau ymchwil yn rhoi sylw i’r gofynion a’r 
anghenion o’u cwmpas a’u hastudiaethau.

Rydym wedi dechrau dod allan o gwmwl y pandemig 
gyda ffocws a gallu newydd i lywio gwaith yn ei 
flaen. Rydym wedi llwyddo i recriwtio mewn rhai 
sectorau anodd iawn fel cartrefi gofal ac wedi parhau 
i sicrhau bod poblogaethau sydd heb gynrychiolaeth 
ddigonol wedi’u hymgorffori yn yr ymchwil, a manylir 
ar hyn nes ymlaen yn yr adroddiad.

Mae digwyddiadau wyneb yn wyneb wedi dechrau 
unwaith eto gyda chyfarfod wyneb yn wyneb 
cyntaf PARC-Bangor ers tair blynedd ac ymweliad â 
Brownis 1af Glan Conwy ar Ddiwrnod Rhyngwladol 
y Menywod. Byddwn yn adfywio ein hymwneud a’n 
hymgysylltiad â’r cyhoedd a chleifion yn ystod y 12 
mis nesaf ac rydym yn gyffrous i weld beth fydd ar y 
gweill i’r elfen ymchwil hanfodol hon yn y dyfodol.

Rydym yn falch iawn o fod wedi croesawu aelodau 
newydd o staff, yn ogystal â chynnig dyrchafiad i staff 
mewnol. Edrychwn ymlaen hefyd at groesawu mwy o 
aelodau newydd i’r tîm yn ystod y misoedd nesaf.

Rydw i wedi bod yn y swydd fel Cyfarwyddwr Dros 
Dro ers ychydig dros flwyddyn bellach ac rwy’n 
hynod falch o ymrwymiad ac ymroddiad y gwaith 
tîm a ddangoswyd ar draws NWORTH eleni. Mae ein 
llwyddiant yn bennaf oherwydd ymdrech enfawr y 
tîm hwn.

Dr Zoë Hoare
Cyfarwyddwr Dros Dro NWORTH

nworth-ctu.bangor.ac.uk

NODAU A CHENHADAETH NWORTH
Mae’r adroddiad hwn yn tynnu sylw at ein llwyddiannau a’r hyn a gyflawnwyd 
yn ystod 2022-2023 ac yn ailedrych ar y nodau a’r amcanion rydym wedi 
bwriadu eu cyflawni dros y cyfnod ariannu hwn. Cenhadaeth NWORTH yw cynnal 
treialon clinigol ac astudiaethau o ymyriadau cymhleth o’r ansawdd uchaf, sy’n 
cyflawni ymchwil sy’n cael effaith ar Gymru a thu hwnt, yn ogystal â hyrwyddo 
datblygiadau methodolegol ym maes ymchwil treialon clinigol. 

Nod yr Uned yn y pen draw yw gwneud gwahaniaeth i iechyd pobl ledled  Cymru a thu hwnt ac alinio ag 
egwyddorion polisi allweddol Cymru. Yn ogystal, rydym yn ceisio cyfrannu at ddatblygiadau methodolegol 
er mwyn deall blaenoriaethau ymchwil lleol, hyrwyddo Cynnwys ac Ymgysylltiad â Chleifion a’r Cyhoedd yng 
Ngogledd Cymru a chyflwyno treialon mewn cymunedau gwledig ac anghysbell.

Fe wnaethom nodi rhaglen waith uchelgeisiol ar gyfer y cyfnod 2020 – 2023 sy’n cael ei llywio gan bum ffrwd 
waith allweddol: -

1. Datblygu Cydweithrediad – lle rydym yn ceisio 
cynnal ein cyfradd llwyddiant gyson uchel 
tra hefyd yn cynyddu gweithgarwch grantiau 
a sicrhau grantiau yng Nghymru. Ceir mwy 
o fanylion am ein gweithgarwch datblygu 
portffolio a sicrhau grantiau isod.

2 Goruchwylio a Chyflawni Treialon - lle byddwn 
yn cynnal safonau uchel o ran ansawdd, 
amseroldeb a llywodraethiant ein holl 
ganlyniadau ac allbynnau.

3. Datblygiad proffesiynol a methodolegol 
- lle rydym yn canolbwyntio ar ddulliau 
methodolegol o ymgysylltu â rhanddeiliaid a 
meithrin gallu ymchwil yng Ngogledd Cymru.

4. Cynnwys ac Ymgysylltu â Chleifion a’r 
Cyhoedd – mae hyn yn ganolog i bopeth a 

Trwy’r pecynnau gwaith hyn, ein nod oedd 
cynyddu lefel y gweithgaredd a arweinir gan y 
Gymraeg yn yr Uned a meithrin gallu ymchwil 
lleol i feithrin amgylchedd ymchwil iach ar draws 
Gogledd Cymru.

Rydym yn ceisio deall yr amgylchedd ymchwil 
lleol a’r rhwystrau y mae nifer o weithwyr gofal 
iechyd proffesiynol yn eu profi wrth gychwyn ar 
eu taith ymchwil. 

Dim ond drwy ddeall y materion lleol hyn y 
byddwn yn gallu mynd i’r afael â nhw a chymryd 
y camau sydd eu hangen i feithrin datblygiad a 
thwf ymchwil.

wnawn yn NWORTH ac mae wedi’i wreiddio 
yn ein holl weithgareddau. Rydym yn bwriadu 
ehangu ein grŵp cynnwys ac ymgysylltu â’r 
cyhoedd, y Pwyllgor Cyngor Poblogaeth ar 
gyfer Ymchwil, (PARC-Bangor) gyda phwyslais 
arbennig ar amrywiaeth. 

5. Ymchwil trwy gyfrwng y Gymraeg – byddwn yn 
parhau â’n gwaith i gynyddu ymwybyddiaeth a 
mynediad at gyfleoedd ymchwil drwy gyfrwng 
y Gymraeg a’r “cynnig gweithredol”.

Y TÎM

Ar hyn o bryd, mae gan 
NWORTH 13.4 o staff 
FTE sy’n cyflwyno 
portffolio o 14 o 
astudiaethau 
gweithredol (gyda 4 
astudiaeth arall yn 
aros am gontract, 1 
astudiaeth yn cael ei 
chyflwyno a 4 ar y 
gweill). Bydd 2 FTE 
pellach yn dechau ym 
mis Ebrill 2023 a 5 FTE 
yn cael eu recriwtio. 

Y TÎM 
NWORTH

Rhennir staffio i’r swyddogaethau hanfodol sydd eu 
hangen ar gyfer cofrestriad UKCRC: Ystadegau, Rheoli 
Treialon, Sicrhau Ansawdd, TG a swyddogaethau 
Rheoli/Cymorth.

Mae Gweithrediaeth NWORTH yn chwarae rhan 
allweddol yn y broses o oruchwylio’r Uned yn 
strategol a llywodraethu parhaus. Mae’r 
Weithrediaeth yn tynnu ar dreialwyr allweddol a 
rhanddeiliaid pwysig o’r seilwaith ymchwil lleol 
ynghyd â chynrychiolydd penodedig ar gyfer 
Cynnwys Cleifion a’r Cyhoedd.

Mae’r Uned wedi’i lleoli o fewn strwythur ehangach y 
Brifysgol sydd wedi’i gwreiddio yn y gymuned leol, 
gyda strategaeth ymchwil gyffredinol a rhaglen 
glinigol-academaidd ddatblygedig sy’n gysylltiedig 
â’r dyheadau i ddatblygu ysgol feddygol.

Roeddem yn falch o groesawu un aelod newydd o 
staff i’r uned yn ystod y cyfnod hwn ac mae tri 
penodiad pellach wedi’i wneud i ddechrau yn ystod y 
cyfnod adrodd nesaf. Ym mis Mawrth, ymunodd Tom 
Goff â’r swyddogaeth TG fel Swyddog Systemau Data 
Treialon Clinigol. Rydym wrth ein bodd bod Tom 
wedi ymuno â’r uned ac mae ei frwdfrydedd i 
ymgymryd â’r gwaith wedi creu argraff arnom yn 
ystod ei wythnosau cyntaf. 

Rydym hefyd wedi cael y pleser o weld Dr Kirstie 
Pye, ein Swyddog Sicrhau Ansawdd yn symud i 
swydd Rheolwr yr Uned Treialon Clinigol. Daw Kirstie 
â chyfoeth o wybodaeth am brosesau a 
gweithdrefnau NWORTH a chydymffurfiaeth 
reoleiddiol, a fydd yn ei helpu i drosglwyddo’n 
ddidrafferth i’r rôl.

Yn ystod eleni, rydym wedi ffarwelio â staff hefyd. 
O’n tîm TG, symudodd Lexi Bastable i swydd o fewn 
gwasanaethau digidol yr adran TG canolog. Mae Lexi 
wedi bod yn rhan o’n tîm yn NWORTH ers  2013 a 
chyfrannodd yn sylweddol at y prosesau i ddatblygu 
systemau casglu data MACRO o fewn yr uned. 

Symudodd Dr Hana Pavlickova, rheolwr treialon ar 
gyfer TOGETHER at rôl fwy clinigol o fewn y bwrdd 
iechyd lleol. Mae’r treial TOGETHER newydd gyrraedd 
ei darged recriwtio a symud i‘r cam nesaf a 
chefnogodd Hana y treial hwn yn fedrus drwy’r 
camau cychwynnol hyn. Dymunwn yn dda i’r aelodau 
staff hyn yn eu swyddi a’u rolau newydd. 

Mae recriwtio pellach ar y gweill i gryfhau ac 
atgyfnerthu ein tîm ymhellach, yn enwedig o fewn  
y grŵp TG.

Staff Newydd
Ym mis Mawrth 2023, ymunodd Tom Goff fel Swyddog 
Systemau Data Treialon Clinigol ac mae wedi bod yn 
awyddus i ddechrau yn ei rôl.

Cwblhaodd Tom ei radd mewn Gwyddorau Eigion ym Mhrifysgol Bangor, gan fwynhau’n 
arbennig yr agweddau data a dadansoddi, ac mae’n edrych ymlaen at ddefnyddio ei 
sgiliau mewn ffordd ymarferol yma yn NWORTH. Dyma ddywedodd Tom ynglŷn ag 
ymuno â NWORTH

“ Ar ôl cael croeso mawr 
yn NWORTH a chael fy 
nghyflwyno i’r rôl, rydw i’n 
teimlo y gallaf gymhwyso 
fy hun i’r tasgau bob dydd 
yn dda iawn. Rwy’n teimlo 
bod llawer o amrywiaeth 
i’r rôl hon a fydd ond yn 
ehangu fy set sgiliau i 
gyflawni mwy yn NWORTH. 

 Rwy’n gobeithio datblygu’r 
sgiliau sydd gen i’n barod 
i safon uwch a gweithredu 
systemau meddalwedd 
newydd fel REDCap er 
mwyn iddyn nhw fod yn 
fwy effeithiol i NWORTH. 

 

Rwy’n gobeithio 
parhau i roi fy nghefnogaeth

 gyson i’r tîm ac at unrhyw
 brosiectau y gallwn fod yn
 gweithio arnyn nhw yn y
 dyfodol”

UCHAFBWYNTIAU

Datblygu 
Cydweithrediad 
Yn ystod 2022-2023 fe 
wnaethon ni gyflwyno 
5 o geisiadau am gyllid 
ac ychwanegwyd 3 
astudiaeth newydd at 
ein portffolio – gyda 
chyfanswm grant o 
£3.74M. 

Ar hyn o bryd, mae gennym 14 
o astudiaethau’n weithredol ar 
ein portffolio, gyda chyfanswm 
grant o £23.55M. Mae gennym 
4 astudiaeth ar y gweill ac 
mae 1 astudiaeth arall yn cael 
ei chyflwyno ar hyn o bryd. 
Mae’r astudiaethau hyn gyda 
chydweithredwyr sydd wedi 
gweithio gyda ni’n barod a rhai 
newydd sydd wedi cysylltu â ni 
ar sail argymhelliad. 

Goruchwylio a Chyflenwi Treialon
Yn ystod y cyfnod hwn, mae astudiaethau NWORTH wedi 
recriwtio 2697 o gyfranogwyr gyda 61 (0.02%) o’r rheini 
yn gyfranogwyr sydd wedi’u recriwtio o Gymru. 

Cafwyd sawl astudiaeth yn recriwtio am gyfnodau hwy na’r disgwyl 
ac maent bellach wedi dod i ben. Mae wedi bod yn braf gweld 
dyfalbarhad ein timau astudio yn cael ei wobrwyo gyda thargedau 
maint samplau yn cael eu cyflawni ar gyfer y rhan fwyaf o dreialon yn 
ystod y cyfnod hwn.

Mae ansawdd a thrylwyredd ein prosesau mewnol a chydymffurfiaeth 
reoleiddiol wedi’u cynnal i safon uchel eto eleni. Mae ein prosesau 
a’n gweithdrefnau mewnol cadarn yn sicrhau ein bod yn gallu cynnig 
cymorth o ansawdd a darparu gwasanaethau i’n hastudiaethau. 

Datblygiad proffesiynol 
Mae staff NWORTH bellach yn gallu gweithio’n hyblyg rhwng y swyddfa a’r cartref yn ôl 
y galw a’r angen. Mae staff wedi dweud bod hyn wedi galluogi cydbwysedd gwell rhwng 
bywyd a gwaith a chynhyrchiant cynyddol. 

Mae datblygiad parhaus ein prosesau ansawdd yn ei gwneud yn ofynnol i staff gael hyfforddiant parhaus ar 
yr holl brosesau hyn, yn enwedig pan gânt eu hadolygu a’u diweddaru.

Ar 11eg Awst 2022, cynhaliodd NWORTH ein cyfarfod datblygu tîm wyneb yn wyneb cyntaf ar gyfer 
staff ers cyn y pandemig. Galluogodd y cyfarfod hwn i’r tîm cyfan ddod at ei gilydd i gael diweddariad 
am y portffolio presennol a’r portffolio sydd ar y gweill, i drafod y newidiadau yn NWORTH a chymryd 
rhan mewn rhai gweithgareddau datblygu tîm i drafod y posibiliadau ar gyfer dyfodol NWORTH. Roedd y 
prynhawn yn llwyddiant ysgubol, gyda lefelau uchel o ymgysylltu ac awgrymiadau defnyddiol iawn wrth y 
tîm ynglŷn â’r cyfeiriad yn y dyfodol.

Ym mis Tachwedd 2022, penodwyd Dr Kirstie Pye fel Rheolwr newydd yr Uned Treialon Clinigol. Ymunodd 
Kirstie â thîm NWORTH yn wreiddiol yn 2014 fel swyddog ymchwil. Dyma Kirstie yn rhoi disgrifiad o 
ddatblygiad ei gyrfa ac o weithio gyda NWORTH.

O Swyddog 
Ymchwil i 
Sicrhau Ansawdd 
i reolwr yr Uned 
Treialon Clinigol 
Fe wnes i ymuno â thîm 
NWORTH fel Swyddog 
Ymchwil yn 2014 ar gontract 
cyfnod penodol 12 mis, heb 
unrhyw sicrwydd o gontract 
estynedig. 

9 mlynedd yn ddiweddarach ac 
rydw i’n dal yn NWORTH, ar ôl 
gweithio mewn amrywiaeth o 
rolau gan gynnwys rheoli treialon, 
rheoli data, sicrhau ansawdd a 
nawr fel rheolwr yr Uned Treialon 
Clinigol. Yn fy rôl newydd, 
rydw i’n gyfrifol am reolaeth 
gyffredinol a gweithrediadau o 
ddydd i ddydd yn ogystal â rhoi 
mewnbwn i weledigaeth strategol 
yr uned. Agwedd tîm NWORTH 
sy’n ein gwneud ni’n unigryw. 
Mae digonedd o gymorth, ar 
lefel broffesiynol a phersonol, 
a digonedd o gyfleoedd. Rwy’n 
gyffrous am y llwybr newydd sydd 
ar y gweill i gyfrannu at ddyfodol 
NWORTH.

Gorffennaf 2014 
Swyddog Ymchwil

Medi 2014 
Rheolwr Treial

(Di-CTIMP)

Tachwedd 2015
Rheolwr Treial ac 

Rheolwr Data
(CTIMP)

Hydref 2017 
Swyddog 

Sicrwydd Ansawdd

Tachwedd 2022 
Rheolwr Uned Treialon 

Clinigol

UCHAFBWYNTIAU PARHAD... 

Cynnwys ac ymgysylltu â chleifion, y cyhoedd a 
rhanddeiliaid 
Mae NWORTH wedi bod yn ymgysylltu â Chyfleuster Ymchwil Clinigol newydd Gogledd Cymru 
(NWCRF), northwalescrf.com, o fewn Bwrdd Iechyd Prifysgol Betsi Cadwaladr (BIPBC). 

O dan arweiniad Dr. Orod 
Osanlou, a oedd yn allweddol 
yng ngwaith BIPBC gyda 
threialon clinigol  brechlynnau 
COVID, mae’r cyfleuster yn 
arbenigo mewn cyflawni treialon 
cyfnod cynnar drwy ddefnyddio 
meddyginiaethau arbrofol. 
Mae NWORTH a NWCRF wrthi’n 
ymchwilio i ffyrdd y gallwn 
gefnogi uchelgeisiau ein gilydd o 
fewn rhanbarth Gogledd Cymru. 

Cafodd y Cyfarwyddwr Dros 
Dro a’r Prif Ystadegydd Dr Zoë 
Hoare ei gwahodd i Brownis 1af 
Glan Conwy i sôn am ei rôl o 
fewn yr Uned Treialon Clinigol 
ar Ddiwrnod Rhyngwladol y 
Menywod a lansiad cenhadaeth 
newydd y Geids  – ‘Gall merched 
wneud unrhyw beth’. Yn gwmni 
i Zoë oedd menyw a weithiodd 
fel mecanydd hofrenyddion yn 
y WRENS yn 1972 a menyw a 
oedd yn cynhyrchu hetiau ffelt 
mewn ffatri lle roedd y rhan 
fwyaf yn ddynion. 

Ar ôl disgrifio ei rôl o ddydd 
i ddydd, dewisodd y brownis 
ymchwilio i dreial clinigol 
‘Dialwyr â thraed drewllyd’ i gael 
gwell dealltwriaeth o dreialon 
clinigol a sut rydym yn gwneud 
yr hyn a wnawn. Cafodd y 
merched hwyl arni a mwynhau 
deall cysyniadau sylfaenol 
treialon clinigol a daethpwyd i’r 
casgliad bod angen i Ddialwyr 
olchi eu traed yn amlach! 

PARC-BANGOR

Pwyllgor Cyngor 
Poblogaeth ar gyfer 
Ymchwil (PARC-Bangor) 
yw ein grŵp cynnwys ac 
ymgysylltu â’r cyhoedd.

Pwyllgor Cyngor Poblogaeth ar 
gyfer Ymchwil (PARC-Bangor) yw 
ein grŵp cynnwys ac ymgysylltu â’r 
cyhoedd. Mae aelodau’n allweddol 
wrth adolygu a chyfrannu at ein 
hastudiaethau sydd wrthi’n cael eu 
datblygu. Maent yn defnyddio eu 
profiadau fel cleifion, defnyddwyr 
gwasanaethau, gofalwyr neu 
aelodau o’r teulu i roi adborth ar 
flaenoriaethau ymchwil, cynlluniau 
ymchwil, ceisiadau am gyllid a 
dogfennaeth astudio. Mae aelodau 
hefyd yn cyfrannu at bwyllgorau 
astudio a grwpiau rheoli.
Mae PARC-Bangor wedi cadw 
cyfanswm o 24 o aelodau, sy’n dod 
o bob cwr o Ogledd Cymru.  Mae 
traean yn siarad Cymraeg.

Ar 30ain Mehefin 2022, cynhaliwyd cyfarfod ar-lein 
o’r grŵp i roi’r wybodaeth ddiweddaraf i’r aelodau 
am ddatblygiad cymorth ariannol ar gyfer unedau 
treialon clinigol yng Nghymru, diweddariad am ein 
portffolio ac i drafod cyfarfodydd y grŵp yn y dyfodol. 

Cynhaliwyd cyfarfod hybrid o 
grŵp PARC-Bangor ar 14eg Medi 
2022 ar gais grŵp PARC-Bangor. 
Croesawodd Dr Zoë Hoare y grŵp 
a’u diweddaru am weithgareddau 
NWORTH ers y cyfarfod diwethaf. 

Ymunodd Greg Flynn â’r cyfarfod, 
Rheolwr treial iSupport, a soniodd 
am y treial, mewnbwn Cynnwys 
y Cleifion a’r Cyhoedd a’r broses 
recriwtio hyd yma. Ymunodd 
Rebecca Burns ac Emma Langley 
â’r grŵp i drafod diweddariadau 
wrth Ymchwil Iechyd a Gofal 
Cymru. 

Ein siaradwraig olaf oedd 
Karen Shepherd, aelod o PARC-
Bangor sydd hefyd ar bwyllgor 
gweithredol NWORTH a siaradodd 
am fynychu gweithdy ynglŷn â 
diweddaru a gwella canllawiau ar 
y Safonau Cenedlaethol ar gyfer 
Cynnwys y Cleifion a’r Cyhoedd a 
thaflenni gwybodaeth i gleifion. 
Bu’r prynhawn yn llwyddiant, 
gan gloi gyda thrafodaeth grŵp 
ddefnyddiol ar gyfeiriad grŵp 
PARC-Bangor yn y dyfodol.

Mae’r safonau cenedlaethol yn parhau i arwain ein 
holl waith ar Gynnwys y Cleifion a’r Cyhoedd. Rydym 
yn ymdrechu’n gyson i gynnig cyfleoedd cynhwysol 
ac i sicrhau bod ein holl aelodau yn gallu cyfrannu’n 
Gymraeg neu’n Saesneg. Rydym yn amseru ein 
cyfarfodydd i ganiatáu’r presenoldeb mwyaf posib ac 
rydym yn ymwybodol o ymrwymiadau gwaith, teulu 
a gofal yr aelodau. Rydym yn gwerthfawrogi pob 
cyfraniad ac mae cyfarfodydd yn annog trafodaeth 
barchus sy’n dod i gonsensws. Mae gennym aelod 
o PARC-Bangor ar ein Bwrdd Gweithredol, felly mae 
ein holl ddogfennau a phenderfyniadau strategol 
allweddol yn cael eu hadolygu gan aelod o’r cyhoedd.

Caiff astudiaethau sydd wedi’u hychwanegu at 
bortffolio NWORTH eu cyflwyno a’u trafod yng 
nghyfarfodydd PARC-Bangor gan sicrhau ymgysylltiad 
â’r portffolio parhaus yn NWORTH. Mae yna 
ddisgwyliad y bydd astudiaethau sy’n cael eu harwain  
yn lleol yn ymgysylltu â PARC-Bangor i sicrhau eu bod 
yn elwa o’r cyfraniad gwerthfawr y gall cynrychiolwyr 
Cynnwys y Cleifion a’r Cyhoedd ei wneud nid yn unig 
i’r portffolio ymchwil parhaus ond hefyd i’r gwaith 
methodolegol y mae NWORTH yn ei gyflwyno. Mae’r 
allbynnau o’r ffrydiau gwaith ymchwil yn cael eu 
cryfhau’n bositif gan gyfraniad lleisiau profiadol o’n 
grŵp PARC-Bangor.

nworth-ctu.bangor.ac.uk

UCHAFBWYNTIAU PARHAD...

RECRIWTIO 

Recriwtio cartrefi gofal
Cafodd cartrefi gofal eu taro’n arbennig o wael yn ystod y pandemig COVID ac yn dal yn y 
broses o wella. Ar hyn o bryd, mae dwy astudiaeth ddeintyddol wedi’u lleoli mewn cartrefi 
gofal ym mhortffolio NWORTH, lle roedd y ddwy i fod i ddechrau recriwtio cyn y cyfnod clo.. 

Ar gyfer y ddwy astudiaeth, roedd hyn yn golygu O ystyried effaith y pandemig ar gartrefi gofal, byddai 
rhoi’r gorau i weithgaredd am gyfnod hir a symud wedi bod yn hawdd dweud bod yr astudiaethau 
i dirlun gwahanol ar gyfer ymchwil mewn cartrefi hyn yn rhy anodd i’w cynnal, ond roedd y ddau dîm 
gofal. Mae poblogaethau cartrefi gofal yn agored i ymchwil a gefnogir gan NWORTH yn benderfynol 
niwed ac yn aml yn anodd eu cyrraedd, ac felly’n cael o fynd â’r maen i’r wal. Daeth pob astudiaeth ar 
eu tan-wasanaethu’n aml gan y gymuned ymchwil. draws gwahanol rwystrau ond maent bellach wedi 

llwyddo i lywio’r dirwedd newydd hon ac i recriwtio’n 
llwyddiannus o fewn cartrefi gofal.

Treial TOPIC
Prif Ymchwilydd Yr Athro Georgios Tsakos, University College, Llundain. Cyllidwyd gan Raglen 
Ymchwil Iechyd y Sefydliad Cenedlaethol dros Ymchwil Iechyd. 

Mae’r boblogaeth sy’n heneiddio yn cynyddu o ran Rhannwyd cartrefi gofal ar hap yn ddau grŵp: 
nifer, ar hyn o bryd, mae hanner yr holl breswylwyr ymyrraeth a rheolaeth. Mae’r ymyriad yn cynnwys 
yn mynd i gartrefi gofal â rhai o’u dannedd naturiol asesiad iechyd y geg ymhlith preswylwyr, brwsio 
eu hunain ac mae’r gyfran hon yn debygol o gynyddu. dannedd bob dydd “gyda chymorth gweithiwr 
Mae atal clefydau deintyddol ymhlith preswylwyr cymorth” gyda phast dannedd fflworid a phecyn 
cartrefi gofal yn bwysig ar gyfer eu swyddogaeth ac hyfforddi i staff ar sut i wella iechyd y geg. Casglodd 
ansawdd eu bywyd. Mae iechyd y geg da yn effeithio deintyddion hyfforddedig wybodaeth glinigol ar 
ar y gallu i fwyta a chyfathrebu, ymddangosiad ddechrau’r astudiaeth. Bydd mathau eraill o ddata 
a hunan-barch drwy, er enghraifft, y parodrwydd yn cael eu casglu drwy holiaduron a weinyddir 
i wenu. Mae hefyd yn lleihau’r angen i ddarparu gan ymchwilwyr. Ar ôl 12 mis, bydd iechyd cegau’r 
triniaeth mewn cartrefi gofal, sy’n aml yn anodd ac trigolion yn cael ei ailasesu, a’r holiaduron yn cael 
yn gostus. Canfu arolwg cenedlaethol fod arferion eu dosbarthu eto, a bydd y canfyddiadau’n cael eu 
a gwasanaethau atal presennol mewn cartrefi gofal cymharu â’r rhai ar ddechrau’r astudiaeth. Bydd 
yn wael. Mae bylchau mawr hefyd yn y llenyddiaeth preswylwyr, rheolwyr a staff yn cael eu cyfweld i 
wyddonol am y ffordd orau o atal clefydau’r geg asesu pa mor dderbyniol yw’r ymyriad arfaethedig.
ymhlith preswylwyr cartrefi gofal. Nod yr astudiaeth 
hon yw asesu ymarferoldeb ymyriad i wella iechyd Roedd y treial i fod i ddechrau i ddechrau ym mis 
y geg ymhlith pobl hŷn (a ddiffinnir fel y rhai sy’n 65 Rhagfyr 2018 a dod i ben ym mis Mai 2022, gyda 
oed neu’n hŷn) mewn cartrefi gofal, yn seiliedig ar recriwtio cartrefi gofal i fod i ddigwydd rhwng Mai 
ganllawiau NICE. a Tachwedd 2019, a recriwtio preswylwyr rhwng 

Hydref a Rhagfyr 2019. Yn anffodus, cafwyd oedi 
Astudiaeth bragmatig yw treial TOPIC i bennu gyda’r astudiaeth yn sgil nifer o broblemau. Y 
ymarferoldeb hap-dreial clwstwr rheoledig broblem fawr oedd COVID-19 pan ddaeth popeth i 
aml-ganolfan o ymyriad cymhleth sy’n seiliedig ar stop. Newidiodd ymchwilwyr y treial rolau a’u symud 
ganllaw NICE diweddar ar gyfer iechyd y geg ymhlith i brosiectau eraill. Roedd cartrefi gofal yn wynebu 
pobl hŷn mewn cartrefi gofal. Mae’r astudiaeth hon problemau tebyg, fel prinder staff oherwydd Brexit, 
yn cael ei chynnal mewn 24 o gartrefi gofal yng prinder staff hefyd oherwydd eu bod yn mynd yn sâl 
Ngogledd Llundain a Gogledd Iwerddon a bydd 120 o gyda COVID-19 neu oherwydd bod staff yn gadael 
breswylwyr o gartrefi gofal yn cael eu recriwtio. amgylchedd llawn straen y cartrefi gofal. 

Dyma’r cyfnod hefyd lle roedd rheolwyr cartrefi 
gofal yn poeni am achosion COVID. Ar ôl trefnu 
ymweliadau, bu’n rhaid i’r tîm ymchwil ddychwelyd 
sawl gwaith o safleoedd cartrefi gofal heb recriwtio 
na sgrinio unrhyw breswylwyr oherwydd achosion. 
Problem arall oedd trefnu’r ymweliadau. Yn y 
gorffennol, byddai’r tîm ymchwil yn ymateb ar 
e-bost, ond doedd y cartrefi gofal ddim wastad yn 
ymateb iddynt. Problem arall oedd y meini prawf 
cymhwysedd llym a methu â recriwtio cyfranogwyr 
heb alluedd a phobl nad oeddent yn siarad Saesneg. 
Yng Ngogledd Iwerddon, cafwyd ambell gartref gofal 
a oedd wedi derbyn ar ôl trafod yr astudiaeth gyda’r 
gwasanaethau deintyddol cymunedol. Serch hynny, 
fe wnaethon nhw benderfynu rhoi’r gorau iddi yn 
ddiweddarach pan sylweddolon nhw fod gormod 
i’w wneud, gan eu bod yn disgwyl rhywbeth llai. Ar 
ben hynny, yng Ngogledd Iwerddon, roedd y pellter 
i wahanol gartrefi gofal a oedd â diddordeb hefyd 
yn broblem gan eu bod wedi’u gwasgaru dros ardal 
eang, ac roedd yn anodd rheoli amser gan fod amser 
teithio yn cael cryn effaith.

Er gwaethaf hyn i gyd, dechreuwyd recriwtio ym 
mis Rhagfyr 2021. Ar hyn o bryd, mae 22 o gartrefi 
gofal wedi’u recriwtio. O’r 22 o gartrefi gofal, mae 
11 o Lundain ac 11 o Ogledd Iwerddon. Roedd modd 
dechrau recriwtio yn Llundain ym mis Rhagfyr 2021 
ac yng Ngogledd Iwerddon ym mis Mawrth 2022. 
Roedd disgwyl i’r broses recriwtio gael ei chwblhau 
ym mis Ebrill 2022, ond oherwydd problemau, 
fe’i cwblhawyd ym mis Hydref 2022. Y targed 
recriwtio oedd 120 o breswylwyr o 24 o gartrefi 
gofal ar y mwyaf. Mae’r recriwtio ar hyn o bryd wedi 
cyrraedd 119 o breswylwyr o 21 o gartrefi gofal. 
Roedd y broses o gasglu data i fod i ddod i ben ym 
mis Mai 2023, gyda’r astudiaeth i fod i ddod i ben 
ym mis Gorffennaf 2023. Mae cais am estyniad yn 
cael ei gyflwyno, er mwyn i’r broses o gasglu data 
barhau tan Hydref 2023 ac i’r treial ddod i ben ym 
mis Ionawr 2024. Er gwaethaf rhoi’r treial hwn ar 
waith mewn cyd-destun anhygoel o anodd gyda 
nifer o rwystrau annisgwyl, mae’r tîm wedi sicrhau 
sampl gadarn a fydd yn cynnig digon o wybodaeth i 
ddatblygu camau nesaf yr ymchwil hwn pan ddaw’n 
bryd dadansoddi tua diwedd 2023.

nworth-ctu.bangor.ac.uk

Treial SENIOR
Prif Ymchwilydd – Yr Athro Paul 
Brocklehurst, Prifysgol Bangor. Ariannwyd 
gan raglen Gwasanaethau a Chyflenwi 
Iechyd y Sefydliad Cenedlaethol dros 
Ymchwil Iechyd 

Mae iechyd y geg gwael ymhlith oedolion hŷn 
sy’n byw mewn cartrefi gofal yn broblem iechyd 
cyhoeddus sylweddol. Yn wahanol i genedlaethau 
blaenorol, mae tua hanner holl breswylwyr cartrefi 
gofal bellach â rhai o’u dannedd naturiol eu hunain, 
ond mae iechyd eu cegau yn waeth o lawer na’u 
cyfoedion sy’n byw yn y gymuned. Gall hyn arwain 
at gostau iechyd a gofal cymdeithasol sylweddol y 
gellir eu hosgoi. Er gwaethaf hyn, mae’r ddarpariaeth 
gwasanaethau deintyddol mewn cartrefi gofal yn 
wael ac yn amrywiol iawn.

Nod astudiaeth SENIOR yw cynnal hap-dreial clwstwr 
rheoledig i benderfynu a allai Gweithwyr Gofal 
Deintyddol Proffesiynol leihau lefelau plac (gwella 
glendid y geg) oedolion hŷn (dros 65 oed) sy’n byw 
mewn cartrefi gofal dros gyfnod o 6 mis, o’i gymharu 
â ‘thriniaeth fel arfer’ (gwasanaeth adweithiol ac 
ad hoc a ddarperir gan ddeintyddion fel arfer). Yn 
ogystal, nod yr ymchwilwyr yw penderfynu a yw’r 
effaith hon yn gynaliadwy dros gyfnod dilynol o 6 
mis. Bydd yr astudiaeth yn cael ei chynnal mewn 
40 o gartrefi gofal yng Nghymru, Lloegr a Gogledd 
Iwerddon. Byddant ar hap (drwy Uned Treialon 
Clinigol NWORTH) yn seiliedig ar gymhareb 1:1 
(20 ymyrraeth ac 20 rheolaeth). O’r cartrefi gofal 
hyn, bydd 280 o breswylwyr yn cael eu recriwtio. 
Mae treial SENIOR wedi wynebu problemau tebyg 
i dreial TOPIC. Roedd COVID-19 yn broblem fawr 
wrth i’r cartrefi gofal atal pob ymweliad â’r cartref 
gofal ac â phreswylwyr er mwyn eu diogelu. Roedd 
prinder staff oherwydd Brexit a hefyd staff yn mynd 
yn sâl gyda COVID-19 neu oherwydd bod y staff yn 
gadael amgylchedd llawn straen mewn cartrefi gofal. 
Gwnaethom gynnal sesiynau hyfforddi wythnosol 
o bell ar gyfer y cartrefi gofal o fis Ebrill 2022 i fis 
Ionawr 2023 drwy Zoom, ac ar gyfer unrhyw gartref 
gofal a oedd am gymryd rhan, gwnaethom gynnal 
sesiwn hyfforddi un-i-un o bell naill ai drwy Teams 
neu Zoom. Roedd ceisio cysylltu â rheolwyr y cartref 
gofal yn hynod o anodd; roedd y rhan fwyaf o’r 
rheolwyr yn gwneud nifer o rolau, gan gynnwys 
cynorthwyo gyda choginio yn y gegin, gofalu am y 
preswylwyr ar  y ward neu hyd yn oed yn yr ystafell 
olchi. Felly bu’n rhaid i ni aildrefnu nifer o sesiynau 
hyfforddi o bell ar sawl achlysur. Cymerwyd caniatâd 
ar gyfer y rhan fwyaf o gartrefi gofal o bell. Rydym 

wedi bod yn gweithio’n agos gyda rheolwyr cartrefi 
gofal gan eu bod yn dal i fod yn ofalus o achosion 
o COVID ac mae trefnu ymweliadau i recriwtio 
preswylwyr wedi bod yn broses araf. Problem arall 
rydym wedi’i hwynebu yw bod nifer o’r preswylwyr 
yn y cartrefi gofal heb alluedd, felly rydym yn y 
broses o ddiwygio dogfennau’r treial i gynnwys y 
cyfranogwyr hyn gan ein bod am fod mor bragmatig 
â phosib. Mae’r tri safle wedi wynebu’r problemau 
hyn. Roedd y treial i fod i ddod i ben ym mis Rhagfyr 
2023, ond cafodd ei ymestyn i fis Mehefin 2024, 
ac mae cais am estyniad pellach o 6 mis yn cael ei 
gyflwyno oherwydd yr oedi wrth recriwtio. Roedd 
y broses o recriwtio cartrefi gofal i fod i ddod i 
ben ym mis Mehefin 2022, serch hynny, cafodd 
hyn ei ymestyn i fis Mawrth 2023. Er gwaethaf 
yr holl broblemau a gafwyd, mae’r tîm ymchwil 
wedi dyfalbarhau, ac maent bellach wedi recriwtio 
cyfanswm o 43 o gartrefi gofal, gydag un cartref gofal 
yn tynnu nôl oherwydd eu bod eisiau cymryd rhan 
yn y rhaglen Gwên am Byth. Roedd disgwyl i’r broses 
o recriwtio 280 o drigolion gael ei chwblhau erbyn 
mis Awst 2022 ac mae hyn wedi’i ymestyn i fis Medi 
2023, ac ar hyn o bryd mae 85 o drigolion wedi’u 
recriwtio hyd at fis Mawrth 2023. Mae’r tîm ymchwil 
wedi gweithio’n galed iawn, ac mae recriwtio’n 
edrych yn bositif, er gwaethaf wynebu nifer o 
rwystrau ar hyd y ffordd.

www.seniortrial.co.uk

Ymyriadau digidol
Daeth y pandemig COVID â newid enfawr i’r ffordd y caiff astudiaethau ymchwil eu cynnal ac 
ystyriaeth hefyd i faint o’r ymyriadau a oedd yn cael eu treialu sy’n cael eu cyflawni. 

Daeth ymyriadau digidol a oedd eisoes yn cael eu datblygu cyn y pandemig yn flaenllaw. Mae NWORTH wrthi’n 
cydweithio ar nifer o astudiaethau pwysig lle mae ymyriadau digidol a dulliau cyflawni yn cael eu hystyried. Gall 
ymyriadau digidol gynnig arbedion posib oherwydd y gallu i ehangu a chyflawni’n ehangach nag ymyriadau sy’n 
cael eu cynhyrchu’n lleol, gan wella hygyrchedd a chyrhaeddiad. Serch hynny, ochr yn ochr â’r manteision hyn, 
rhaid i bob astudiaeth ystyried yn ofalus yr effaith bosib ar y gagendor digidol ac i leihau’r allgáu i’r rheini sydd 
heb fynediad.

Gwerthuso’r ymyriad e-iechyd ar sail tystiolaeth a ddatblygwyd 
gan Sefydliad Iechyd y Byd a gynlluniwyd i helpu mae gofalwyr 
dementia yn darparu gofal da ac yn gofalu amdanynt eu hunain.

Yr Astudiaeth Effaith, yr ymchwil fwyaf
prosiect o’i fath, yn ymchwilio i’r effaith
o grwpiau cymorth i bobl yr effeithir arnynt 
gan dementia prin, a ddarperir o bell ac o 
fewn person ynghyd ag ymyriadau digidol.

Adsefydlu gwybyddol a ddarperir o bell ar gyfer y rheini
wedi’i effeithio gan niwl ymennydd hir COVID.

Dod â hunan-dosturi a rhith-realiti ynghyd i greu a opsiwn 
triniaeth newydd i bobl y mae iselder yn effeithio arnynt.
www.virtualcompassion.net

Ymyriadau ar-lein i gefnogi’r rhai yr effeithir 
arnynt gan ddementia prin, prosiect sy’n 
parhau o astudiaeth Effaith RDS.

nworth-ctu.bangor.ac.uk

Astudiaeth SPS 
Prif Ymchwilydd – Yr Athro Mike Crawford, 
Imperial College, Llundain. Ariannwyd gan 
Raglen Asesu Technoleg Iechyd y Sefydliad 
Cenedlaethol dros Ymchwil Iechyd

Mae NWORTH yn falch gydweithio â’r Athro Crawford 
a’r tîm yn Imperial College, Llundain ar yr astudiaeth 
SPS (Asesu cymorth seicolegol i bobl â thrallod 
emosiynol ac anawsterau gyda pherthnasoedd) 
a ariannwyd gan Raglen Asesu Technoleg Iechyd 
y Sefydliad Cenedlaethol dros Ymchwil Iechyd 
(NIHR133027). 

Mae’r treial yn hap-dreial rheoledig, aml-ganolfan, 
lle dewisir unigolion ar hap, lle defnyddir grwpiau 
cyfochrog, a lle mae’r cyfranogwyr yn anhysbys i’r 
ymchwilwyr. Mae’n ymdrin â Chymorth Seicolegol 
Strwythuredig yn ogystal â thriniaeth arferol yn 
erbyn uwch driniaeth arferol, gan gynnwys proses 
o werthuso cyfochrog a gwerthusiad economaidd 
integredig.

Prif nodau’r treial yw::

1) Cynnal treial i brofi a yw Cymorth Seicolegol 
Strwythuredig yn glinigol effeithiol i bobl sy’n 
debygol o fod ag anhwylder personoliaeth ac 
ymyriad cost-effeithiol i wella iechyd meddwl a 
gweithredu cymdeithasol.

2) Cynnal proses o werthuso cyfochrog i gynhyrchu 
dadansoddiad cyd-destunol o’r modd y darperir yr 
ymyriad a’r canlyniadau.

Bydd y treial yn cynnwys dau gam cysylltiedig:

• Cam 1 – Astudiaeth beilot recriwtio mewnol 
pedwar mis..

• Cam 2 - Treial llawn dros gyfnod recriwtio pellach 
o bedwar mis

Bydd yr holl gyfranogwyr yn cael eu dilyn am 
12 mis a bydd y treial yn anelu at recriwtio 308 
o gyfranogwyr ar gyfer yr astudiaeth. Bydd y 
boblogaeth yn cynnwys pobl 18 oed a hŷn sy’n 
debygol o fod ag anhwylder personoliaeth ac sy’n 
cael eu trin gan staff iechyd meddwl mewn lleoliadau 
gofal sylfaenol neu eilaidd. Bydd angen i gyfranogwyr 
cymwys gael sgôr o bedwar neu fwy ar Raddfa 
Dalfyredig yr Asesiad Safonol o Bersonoliaeth. Bydd 
pobl sydd ag anhwylder meddwl organig neu seicotig 
sy’n cydfodoli, a’r rhai sy’n cael triniaeth seicolegol 
ar gyfer anhwylder personoliaeth ar hyn o bryd 
neu sydd ar restr aros am driniaeth o’r fath, yn cael 
eu heithrio. Ar gyfer proses werthuso  gyfochrog, 
byddwn yn cyfweld 40 o gyfranogwyr y treial, 10 nad 
ydynt yn cymryd rhan a 45 o glinigwyr a rheolwyr.

Prif ganlyniad y treial yw gweithredu cymdeithasol 
sy’n cael ei fesur wrth y llinell sylfaen, a chwe mis a 
12 mis ar ôl hap-dreial drwy ddefnyddio cyfanswm 
y sgôr ar y Raddfa Gwaith ac Addasu Cymdeithasol 
(WSAS). Mae camweithrediad cymdeithasol 
yn bwysig i bobl ag anhwylder personoliaeth 
oherwydd yr effaith y mae’n ei chael ar ansawdd 
bywyd a chanlyniadau hirdymor eraill. Mae’r WSAS 
yn fesur sy’n cael ei ddefnyddio’n eang i asesu 
camweithrediad cymdeithasol ymhlith pobl â 
chyflyrau iechyd meddwl ac sy’n sgorio’n uwch na 
mesurau camweithredu cymdeithasol eraill gan 
gleifion.

Mae mesurau canlyniadau eilaidd yn cynnwys iechyd 
meddwl drwy ddefnyddio’r Raddfa Anawsterau wrth 
Reoleiddio Emosiynau 16-eitem, yr Holiadur Iechyd 
Cleifion naw eitem (PHQ-9) a’r Anhwylder Gorbryder 
Cyffredinol saith eitem (GAD-7). Meddyliau ac 
ymddygiad hunanladdiad drwy ddefnyddio eitemau 
o’r Arolwg Cartrefi Cenedlaethol ar Forbidrwydd 
Seiciatrig. Asesir ansawdd bywyd sy’n gysylltiedig ag 
iechyd drwy ddefnyddio’r EQ-5D-5L. Profiad y claf, 
wedi’i fesur drwy ddefnyddio gwelliant byd-eang sy’n 
cael ei raddio gan gleifion a boddhad cleifion â gofal. 
Bydd data ar y defnydd o adnoddau gan ddefnyddio’r 
Amserlen Defnydd o Wasanaeth Oedolion (AD-
SUS), a addaswyd i’w defnyddio yn y treial hwn, yn 
seiliedig ar ymchwil flaenorol sy’n ymwneud â phobl 
ag anhwylderau personoliaeth yn cael ei gasglu 
hefyd. Bydd holl fesurau canlyniadau eilaidd yn cael 
eu casglu ar y llinell sylfaen, chwe mis a 12 mis ar ôl 
hap-dreial.

Ymyriad unigol yw SPS a gyflwynir mewn chwech i ddeg sesiwn dros gyfnod o dri i chwe mis, naill ai wyneb yn 
wyneb neu ar-lein. Mae’n ddull sy’n canolbwyntio ar yr unigolyn, sy’n caniatáu i therapyddion bennu union nifer, 
amlder a hyd y sesiynau yn seiliedig ar farn glinigol a dewis y claf. Mae SPS yn defnyddio’r triniaethau tymor hwy 
sy’n seiliedig ar dystiolaeth ar gyfer pobl ag anhwylder personoliaeth gan gynnwys Therapi Ymddygiad Dialectig 
a Thriniaeth Seiliedig ar Feddwl, ac mae iddo bum elfen allweddol:

1. Gwybodaeth am bersonoliaeth ac iechyd meddwl 
a rôl y gwasanaethau iechyd; 

2. Dilysiad a derbyniad radical gyda’r nod o leihau 
hunan-fai ac ysgogi hunan-effeithiolrwydd

3. Cymorth i helpu’r cyfranogwr i ddatblygu sgil(iau) 
seicolegol ar gyfer rheoli eu prif anawsterau;

4. Trafodaeth am rôl perthnasoedd a 
gweithgareddau strwythuredig o ran cyflawni 
iechyd meddwl gwell, a

5. Defnyddio ‘safiad meddwl’ i amlygu pwysigrwydd 
cyflyrau meddyliol.

Cynhaliwyd cyfarfod lansio ym mis Tachwedd 2022 
(diwrnod lansio tîm SPS) ac ym mis Chwefror 2023 
dewisodd yr hap-dreial SPS ei gyfranogwyr cyntaf. 
Mae recriwtio a chasglu data yn mynd rhagddynt 
ar hyn o bryd ac mae mwyafrif y safleoedd astudio 
bellach yn agored i recriwtio.

Yn y gorffennol, mae NWORTH wedi cydweithio â’r 
Athro Crawford a’r tîm yn Imperial ar dreialon eraill 
(REMEDY, CALMED) ac yn edrych ymlaen at gyflwyno’r 
astudiaeth bwysig hon.  

nworth-ctu.bangor.ac.uk

UCHAFBWYNTIAU PARHAD...

Astudiaeth COVID Hir
Prif Ymchwilydd Dr. Dennis Chan, UCL. 
Cyllidwyd gan y Sefydliad Cenedlaethol 
dros Ymchwil Iechyd ar COVID Hir. 

Mae hyd at 75% o bobl sydd, er eu bod yn profi 
symptomau COVID hir, yn sôn am broblemau 
gyda’r cof, sylw neu swyddogaethau gwybyddol 
eraill - a elwir gyda’i gilydd yn ‘feddwl pŵl’. 
Rydym yn falch o ddweud bod yr hap-dreial 
adsefydlu niwroseicolegol wedi dechrau 
recriwtio ac wedi cael ei wneud yn gyflym.

Dr. Aida Suarez Gonzalez,  
Cyd-arweinydd astudiaeth CICERO. 

“ Rydw i wedi gweithio gyda NWORTH 
ar dri treial clinigol hyd yma, ac 
mae fy mhrofiad wastad wedi bod 
yn wych. Mae gan y tîm arbenigedd 
mawr mewn treialon clinigol nad 
ydynt yn rhai fferyllol ac yn gallu 
cynghori ar bob agwedd fethodolegol 
ar hyd y ffordd. Rhywbeth rydw i’n 
ei werthfawrogi’n fawr yw pa mor 
ymatebol a chefnogol ydyn nhw a pha 
mor hawdd yw cyfathrebu â nhw” 

Datblygiadau 
methodolegol
Canolbwyntiodd y datblygiadau 
methodolegol ar dreialon clinigol yn eu 
cyd-destun ac mae’r cynllun yn elfen 
bwysig o waith NWORTH. Mae’r ffrwd waith 
hon yn ymwneud â chynyddu trylwyredd 
ac ansawdd y gwaith gan sicrhau ein 
bod yn parhau i fod yn ymwybodol o’r 
datblygiadau methodolegol diweddaraf 
ond hefyd yn nodi meysydd ar gyfer 
effeithlonrwydd.

Asesiadau gwybyddol  
yn Gymraeg
Mae IAITH, y ganolfan Gymraeg ar gyfer 
cynllunio ieithyddol wedi bod yn cynnal 
darn o waith ar y cyd â Dr Catrin Hedd 
Jones o Brifysgol Bangor i edrych ar 
Ddilysu Adnoddau Asesu Dementia yn 
Gymraeg.

Mae Zoë Hoare wedi bod yn ymgysylltu â’r grŵp 
hwn i ddatblygu elfen werthusol nesaf y prosiect. 
Elfen allweddol o’r prosiect hwn yw ymgorffori’r 
cyd-destun dwyieithog y mae’r gwaith hwn yn cael 
ei gyflawni oddi tano. Efallai na fydd cyfieithu’r 
mesurau’n ddigon i sicrhau bod yr asesiadau o fewn 
y clinigau y maent wedi’u cynllunio ar eu cyfer yn 
ddigonol. Gall amhariad gwybyddol effeithio ar 
brosesu iaith mewn sawl ffordd ac er mwyn sicrhau 
asesu a sgorio cyson i unigolion sy’n ymateb mewn 
cyd-destun dwyieithog, mae’n hollbwysig ystyried 
hyn wrth ddatblygu a gwerthuso’r adnoddau. 
Felly, rhagwelir y bydd yr elfen werthuso hefyd yn 
datblygu canllawiau ar gyfer defnyddio a sgorio’r 
asesiadau o fewn cyd-destun dwyieithog.

Canfyddiad y cyhoedd o 
ymchwil glinigol
Cynrychiolwyd NWORTH yn 6ed 
Cynhadledd Methodoleg Treialon Clinigol 
Rhyngwladol 2022, yn Harrogate rhwng 
3ydd – 6ed Hydref 2022 lle cyflwynodd 
dau gydweithiwr waith ar “Canfyddiad y 
Cyhoedd o Ymchwil Glinigol”, ar ffurf  
sgwrs fellten a sesiwn poster.

Cynhaliodd yr Uwch Ystadegydd Rachel Evans a 
Swyddog Cymorth Prosiectau Ymchwil, Dr Karolina 
Rusiak a Jean Ryan (cyn reolwr Uned Treialon Clinigol 
NWORTH) ymchwil ar farn y cyhoedd am dreialon 
clinigol, gan gasglu gwybodaeth am ganfyddiad y 
cyhoedd o ymchwil glinigol a’r diddordeb yn  
yr ymchwil. 

Y cymhelliant y tu ôl i’r ymchwil: Mae materion 
agweddau tuag at ymchwil glinigol a chysyniadau 
o ymddiriedaeth mewn ymchwil yn bwysig os 
ydym am ddeall yn well sut i gynnwys, ymgysylltu 
a chyfathrebu â’r cyhoedd ar ymchwil iechyd. Mae 
diffyg ymddiriedaeth mewn ymchwil yn un o’r prif 
rwystrau i gyfranogiad ymchwil. Cynhaliom arolwg 
ar-lein i archwilio agweddau, ymddiriedaeth a 
dealltwriaeth i gymryd rhan mewn ymchwil glinigol 
a’u parodrwydd i gymryd rhan fel claf cofrestredig 
neu aelod lleyg cynghorol. Yn ogystal, gwnaethom 
archwilio a yw COVID-19 wedi cael effaith ar 
ddiddordeb a barn y cyhoedd ar ymchwil glinigol.

Cwblhaodd cyfranogwyr arolwg drwy arolygon ar-
lein Jisc gyda 21 o gwestiynau, a oedd yn cymryd tua 
20 munud i’w gwblhau. Cyd-gynlluniwyd yr arolwg 
gan awduron â mewnbwn Cynnwys y Cleifion a’r 
Cyhoedd.  Aelodau o’r cyhoedd 18+ oed, a oedd yn 
byw yn y Deyrnas Unedig oedd y cyfranogwyr. 

Cafwyd 101 o ymatebion i’r arolwg, serch hynny, 
cafodd dau eu hanwybyddu oherwydd eu bod y 
tu allan i’r DU. Felly, cafwyd sampl o 99. Teimlai’r 
rhan fwyaf (>80%) fod ymchwil glinigol o fudd i’n 
cymdeithas, yn bwysig i wella iechyd ein cenedl 
ac i hyrwyddo gwyddoniaeth. Serch hynny, teimlai 
28% y gall ymchwil glinigol niweidio cymdeithas. 
Dywedodd nifer mai’r rhesymau pwysicaf dros 
wneud ymchwil glinigol yw hyrwyddo gwyddoniaeth 
(47%) a budd cleifion (59%). Roedd ymddiriedaeth 
wrth gyhoeddi canlyniadau yn amrywio gyda rhai 
ymatebwyr (33%) yn anghytuno bod canlyniadau 
treialon clinigol ar gael i’r cyhoedd.  

Cytunodd dros draean (37%) y gall cyrff ariannu 
gam-drin data a chanlyniadau ymchwil. Roedd nifer 
o ymatebwyr (74%) yn cytuno y byddai clinigwyr yn 
dal i ddarparu gofal o’r ansawdd gorau pe byddech yn 
penderfynu peidio â chymryd rhan mewn treial, fodd 
bynnag roedd rhai yn anghytuno â hyn (15%). Pan 
ofynnwyd iddynt a fyddent yn cymryd rhan mewn 
treial, dywedodd 47% y byddai’n weddol debygol, 
32% yn debygol iawn, 5% na fyddent a 10% ddim 
yn siŵr. Dywedodd 40% eu bod wedi cyfrannu at 
ymchwil glinigol fel aelod o’r cyhoedd. Dywedodd 
dros 60% fod eu hymwybyddiaeth, eu diddordeb 
a’u hymddiriedaeth mewn ymchwil glinigol wedi 
cynyddu yn dilyn y pandemig COVID-19.

Daeth y tîm i’r casgliad ei bod yn ymddangos bod 
gan lawer o’r sampl rywfaint o ymddiriedaeth 
mewn ymchwil glinigol, serch hynny, yn arbennig, 
cafwyd ymatebion a oedd yn gwrth-ddweud y farn 
hon. Dylai addysgu’r cyhoedd am dreialon clinigol 
gyda phwyslais ar gynyddu ymddiriedaeth fod yn 
flaenoriaeth i’r rhai sy’n gweithio yn y maes hwn i 
gynyddu cyfranogiad mewn treialon naill ai fel aelod 
lleyg neu gyfranogwr. Dylid blaenoriaethu ymchwil 
i’r ffordd orau o wneud hyn.

Cafodd yr ymchwil gryn groeso yn y ICTMC gyda nifer 
o gynadleddwyr yn dangos diddordeb a brwdfrydedd 
yn y canlyniadau a’r casgliadau. Mae gwaith pellach 
i ddatblygu’r syniadau hyn yn rhan o’r rhaglen 
ymchwil barhaus yn NWORTH.

21



22

UCHAFBWYNTIAU PARHAD...

CYFLAWNIADAU ALLWEDDOL 

Metrigau 
Craidd Cyfnod 
adrodd 
2022-2023

£371,974
cyllid uniongyrchol a 
ddyfarnwyd

3 grants
Dyfarnwyd

£3,738,513
Gwerth 

£1,786,702 
Cyllid i Gymru

£322,706 
Cyllid i Grŵp

9
Swyddi ychwanegol a  
grëwyd ar gyfer Cymru

2  
Swyddi ychwanegol a  
grëwyd ar gyfer Grŵp

4  

Nifer y cyhoeddiadau

2  
Nifer y digwyddiadau 
ymgysylltu â’r cyhoedd

45 
Nifer y cyfleoedd i’r cyhoedd 
gymryd rhan

22002222//22002233

££337711,,997744 55

00 33

££00 ££33,,773388,,551133

££00 ££11,,778866,,770022

££00 ££332222,,770066

00 99

00 22

44 22 4455

Grŵp ystadegau 
Cyhoeddodd yr Uwch Ystadegydd, Rachel Evans bapur ar Dreialon ym mis Ionawr 2023 gan 
dynnu ar waith a gynhaliodd ar gyfer ei chymhwyster MPhil yn edrych ar effaith ymchwilwyr o 
ran mesur canlyniadau wrth gasglu data drwy gyfweliadau gyda chyfranogwyr.

Mae’r papur, o’r enw  
“The impact of different 
researchers to capture quality 
of life measures in a dementia 
randomised controlled trial” 
wedi’i ysgrifennu ar y cyd â 
Zoë Hoare, Paul Brocklehurst 
(cyn gyfarwyddwr) a Jean Ryan. 
Roedd y papur hwn yn ymdrin â’r 
elfen o’r gwaith a ganolbwyntiai 
ar a oedd effaith fesuradwy 
o ddefnyddio gwahanol 
ymchwilwyr i gasglu asesiadau 
ansawdd bywyd dro ar ôl tro. 

Drwy ddefnyddio data o arbrawf 
a gynhaliwyd yn y gorffennol, 
roedd yn bosib sefydlu bod 
rhywfaint o dystiolaeth bod cael 
yr un ymchwilydd yn effeithio 
ar fesurau ansawdd bywyd o 
fewn treial dementia. Byddai 
angen gwneud mwy o waith i 
brofi achosiaeth y canlyniadau 
archwiliadol hyn, ond gallai’r 
goblygiadau fod yn bwysig wrth 
gynllunio treialon empirig ym 
maes dementia yn y dyfodol.

Mae agwedd bellach ar waith 
Rachel, a oedd yn canolbwyntio 
ar rywedd yr ymchwilwyr a 
gasglai’r data, wedi’i dderbyn 
fel cyflwyniad llafar yn 7fed 
Cynhadledd Ymchwil Mesur 
Canlyniadau a Adroddir gan 
Gleifion (PROM): ‘PROMs Ar 
Draws yr Oes’ yn Sheffield ym 
mis Mehefin 2023.

DIOLCH

PA YMCHWIL SYDD GENNYCH CHI DDIDDORDEB?
26 ymateb

IECHYD LGBTQ BWYDO BABANOD
CYDWEITHREDOLMETHODOLAETH REALIAIDD

DAMCANIAETH ATTODIAD GWERTHUSIAD O’R GWASANAETH

GWERTHUSIADAUARLOESOL
NYRSIO

IECHYD MEDDWL

GWASANAETHAU IECHYD ANSAWDD

DEMENTIA AWTOIMMUNE GOFAL IECHYD

CLEFYD PARKINSON DEINTYDDIAETH CYNNAL FFISIOLEG

HENEIDDIO PEDAGOGAETHOL IECHYD RHYWIOL

BYDWREIGIAETHRADIOLEG CAMHS

Mae aelodaeth Cymuned o Ysgolheigion wedi tyfu’n raddol yn ystod y 
flwyddyn. Cynhaliwyd y digwyddiad wyneb yn wyneb cyntaf ers COVID-19 
ar 7fed Rhagfyr 2022, gan roi cyfle i weithwyr gofal iechyd proffesiynol ac 
academyddion rwydweithio. 

Yn ystod y digwyddiad a gafodd dderbyniad da, clywodd y rheini oedd yn bresennol am brofiadau 
ymchwil cydweithredol a chafwyd cyfle i rwydweithio yn ystod cyfarfodydd bord gron. Wrth drafod yr 
heriau mwyaf sylweddol sy’n cael eu hwynebu yn y gwaith, cytunodd y rheini oedd yn bresennol mai 
problemau llwyth gwaith ac amser oedd ar y brig, sy’n effeithio ar eu hamser i gynnal ymchwil. 

ADDYSG MYFYRWYRDATBLYGU MEDDALWEDD

Lledaenu ac ymgysylltu: 
Ysgol haf ymchwil Iechyd a Gofal Prifysgol Bangor 2022

Cyfrannodd NWORTH eu sesiwn flynyddol yn ysgol haf ymchwil Iechyd a Gofal Prifysgol Bangor gyda Zoë 
Hoare a Rachel Evans yn arwain sesiwn o’r enw gwerthuso ymyriadau ac arloesedd cymhleth wrth gynllunio 
treialon. Roedd y sesiwn yn cwmpasu beth yw Uned Treialon Clinigol, ystyriaethau ar gynllunio treialon 
sylfaenol, cyflwyniad i gynlluniau treialon mwy cymhleth cyn cloi gyda sesiwn yn arfarnu’n feirniadol 
astudiaeth gynnar ar Remdesivir COVID-19. Denodd yr ysgol haf dros 25 o gynadleddwyr cenedlaethol a 
rhyngwladol gyda’r rhaglen yn cwmpasu ystod eang o bynciau ym maes ymchwil gofal iechyd. 

Gwasanaeth Cynllunio 
a Chynnal Ymchwil
Mae ymgysylltiad y Gwasanaeth 
Cynllunio a Chynnal Ymchwil yn 
ystod y flwyddyn ddiwethaf wedi’i 
effeithio’n arw gan COVID a’r pwysau 
sy’n cael ei deimlo ar draws y GIG, 
felly mae’r cysylltiadau wedi bod 
yn brin. Mae arbenigedd wedi’i 
rannu ar draws digwyddiadau’r 
Gymuned o Ysgolheigion ac 
ymgysylltu â rhanddeiliaid yn ystod 
y flwyddyn ddiwethaf i sicrhau bod 
gwasanaethau a gwybodaeth yn cael 
eu hyrwyddo a’u lledaenu.

Gyda chreu’r gyfadran newydd, mae Ymchwil 
Iechyd a Gofal Cymru yn edrych ar ffyrdd 
eraill o gefnogi datblygiad ymchwilwyr ac 
ni fydd yn ariannu’r Gwasanaeth Cynllunio 
a Chynnal Ymchwil o fis Ebrill 2023. Wrth 
i’r ddarpariaeth Gwasanaeth Cynllunio a 
Chynnal Ymchwil yn ei ffurf bresennol ddod 
i ben, hoffai’r rhai sydd wedi gweithio ar 
y gwasanaeth, ddoe a heddiw ddiolch i’r 
holl glinigwyr lleol sydd wedi cysylltu â ni 
dros y blynyddoedd ac wedi defnyddio’r 
gwasanaeth.

Diweddariad cyfryngau 
cymdeithasol
Drwy gydol y flwyddyn, cymerodd NWORTH 
ran gydag Ymchwil Iechyd a Gofal Cymru,  
“Ble fydden ni heb ymchwil?”  
ac ymgyrchoedd #AtebionYmchwil. 

Fe wnaethom hyrwyddo Cynhadledd Ymchwil Iechyd 
a Gofal Cymru 2022 a rhannu’r hwyl a gafodd y 
cynadleddwyr gyda’n gêm farblys labyrinth Peryglon 
Treialon Clinigol, sialens boblogaidd i gael y farblen 
dros y llinell derfyn. Dathlwyd Diwrnod Rhyngwladol 
Treialon Clinigol blynyddol gyda fideo byr o ddiolch i 
bawb a gymerodd ran mewn treialon clinigol. Yn 2022 
– 23, cawsom 79,500 o argraffiadau ar Twitter a 530 
yn ymgysylltu â ni. Fe wnaethom drydar 81 o weithiau 
gyda 19 o ddilynwyr newydd.



CASGLIADAU
Bu’n flwyddyn gyffrous i NWORTH a’n staff. Mae NWORTH 
yn ymfalchïo yn ein hagwedd at waith tîm sydd wedi cael 
ei dangos dro ar ôl tro yn ystod y flwyddyn ddiwethaf. 

Mae’r gefnogaeth, rhannu 
gwybodaeth a gofal rhwng pob 
aelod o’n tîm yn caniatáu i 
NWORTH ffynnu o flwyddyn  
i flwyddyn. 

Mae’r cymorth y mae Ymchwil Iechyd 
a Gofal Cymru wedi’i roi i’r uned fel 
cyllid seilwaith wedi ein galluogi i 
feithrin yr amgylchedd rydym i gyd  
yn hoffi gweithio ynddo ac i gynnig 
cydweithio gwych gyda thimau  
treialon ledled y DU a thu hwnt.

Er ei bod wastad yn werth chweil bwrw 
golwg ar yr hyn a gyflawnwyd yn ystod 
y flwyddyn ddiwethaf a chydnabod y 
gwaith sydd wedi’i wneud i wireddu 
hyn i gyd, dylem hefyd barhau i edrych 
ymlaen at y posibiliadau cyffrous ar 
gyfer yr Uned Treialon Clinigol hon yn  
y dyfodol, fel endid deinamig, addasol, 
cefnogol gydag ansawdd, trylwyredd  
a gofal yn ganolog iddi.

